
23  nove  pritužbe  protiv
aktivnih  sudija  i  tužilaca
zbog  kršenja  imovinskih
zakona
Agencije u sklopu Planu provedbe imovinskih zakona (PLIP),
UNHCR, OHR, UNMIBH, CRPC i OSCE, žele staviti do znanja da se
neće  tolerisati  kršenje  imovinskih  zakona  ili  opstrukcija
njihove  provedbe  od  strane  aktivnih  sudija  i  tužilaca.
Komisije i vijeća osnovana u cilju praćenja rada sudstva će
sankcionisati  sudske  dužnosnike  za  koje  se  utvrdi  da  su
prekršili ove zakone ili opstruirali njihovu provedbu.

Odjel za ljudska prava pri OSCE-u je tokom istraživanja na
terenu  utvrdio  još  23  aktivna  sudska  dužnosnika  koji  su
prekršili  imovinske  zakone,  bilo  prekoračenjem  zakonskih
rokova utvrđenih za iseljavanje iz tuđih predratnih stanova
ili time što su ilegalno nastavili koristiti tu imovinu i
pored toga što su imali na raspolaganju drugi smještaj.

Agencije  u  sklopu  PLIP-a  su  u  septembru  prošle  godine
naznačile da sudije i tužioci koji ne poštuju imovinske zakone
“krše  svoju  obavezu  da  budu  nezavisni,  pravični  i
nepristrasni”, i da “dovode sebe u poziciju sukoba interesa i
da su nepodobni za obavljanje sudske i tužilačke funkcije.”

Kao  rezultat  istrage  OSCE-a,  agencije  u  sklopu  PLIP-a  su
uložile pritužbe kod relevantnih komisija i vijeća protiv deset
sudija i četiri javna tužioca u Federaciji Bosne i Hercegovine,
te protiv šest sudija i tri javna tužioca u Republici Srpskoj.

Ove 23 pritužbe čine dio provjere profesionalnog ponašanja
sudija i tužilaca u Bosni i Hercegovini koja je u toku i koja
ima punu podršku bh. organa vlasti, međunarodne zajednice i
upravnog odbora Vijeća za provedbu mira. Integritet sudija i
tužilaca je od suštinske važnosti za funkcionalan i pravičan
pravni  sistem  koji  podupire  demokraciju.  Sudski  dužnosnici
koji krše imovinske zakone su nepodobni za obavljanje svojih
dužnosti u takvom sistemu.


